
Pou Piblikasyon Imedya: 12 fevriye 2014  

GOUVENE CUOMO ANONSE APLIKASYON OUVRI POU PWOGRAM FELLOWS EMPIRE STATE 2014-2016 

LAN 

Pwogram lan prepare Nouvo jenerasyon moun kap deside pou Kondwi Eta New York 

 

 

Gouvènè Andrew M. Cuomo jodia te anonse ouvèti pwosesis aplikasyon pou twazyèm klas Empire State 

Fellows. Pwogram prestijye a atire talan eksepsyonèl ak divès nan New york ak nan tout peyi a pou sèvi 

nan pozisyon direksyon nan administrasyon an. Depi kreyasyon l nan 2012, pwogram dezan te kòmanse 

prepare yon nouvo jenerasyon moun kap deside pou ede dirije gouvènman eta New York.  

 

“New York te fòge eritaj li kòm Empire State nan ouvri pòt li a talan ki soti nan tout mond lan, ak ba yo 

yon anviwonman kote yo ka pwospere,” Gouvènè Cuomo te deklare. ”Pwogram Empire State Fellows 

kapitaize sou ideyal sa, ogmante pwofil sèvis piblik ak bay inovatè akonpli ak pwofesyonèl yo opòtinite 

pou vini lidè politik piblik nan lavni. Nap rete tann yon lòt klas sitwayen ki fò.” 

 

Pou aplike pou vini yon manm Empire State Fellow, kandida yo dwe imèl yon lèt kouvèti, rezime, 

deklarasyon pèsonèl, ak de lèt rekòmandasyon a fellows@exec.ny.gov nan Vandredi, 4 avril 2014. Pou 

plis enfòmasyon sou pwogram Empire State Fellows ak pwosesis aplikasyon an, ale 

nanhttp://www.dos.ny.gov/newnyleaders/fellows_app.html. 

 

Kandida yo ki chwazi kòm Empire Fellows pral nome nan pozisyon nan branch egzekitif ki matche 

konpetans ak eksperyans yo, e yo pral travay etwatman avèk ofisyèl nan gouvènman pou kreye solisyon 

politik transfòmatif nan defi konplèks eta nou an konfwonte. Empire Fellows yo pral egalman angaje nan 

pwogram devlopman pwofesyonèl ak edikasyonèl ki prepare yo pou sèvi kòm lidè efikas ak etik nan 

gouvènman.  

 

Empire State Fellows ki gen siksè yo kapab kontinye sèvi eta New York apre yo fin konplete pwogram 

lan. Gouvènè Cuomo pa twò lontan de sa te nome twa kandida Empire State Fellows nan pozisyon 

direksyon nan administrasyon li an. Jennifer M. Gómez kounye a se Asistan Sekretè Eta New York pou 

sèvis Imen ak Teknoloji Enfòmasyon, Nora K. Yates kounye a se Direktè Adjwen Inisyativ Kominote pou 

Re-envestisman (CORe), ak Kisha Santiago-Martinez kounye a se yon Asistan Komisyonè nan Eta New 

York pou Kay ak Renouvèlman Kominote. 

“Mwen fyè paske mwen te fè pati nan pwogram prestijye sa ak paske mwen te genyen privilèj pou m te 

nome nan pozisyon direksyon nan administrasyon Gouvènè Cuomo," te deklare Gómez (inogirasyon 

Empire State Fellows Klas 2012-2014). "Pandan estaj la, Mwen te genyen yon apèsi remakab sou 

elaborasyon politik nan men lidè eksepsyonèl ki gen talan yo. Li enteresan pou kontinye travay avèk yo 

pou amelyore lavi moun yo nan Eta New York." 

 

"Mwen onore paske mwen te fè pati de Pwogram Empire State Fellows," te deklare Richard Lecky, 

manm nan klas aktyèl 2013-2015. "Pwogram nan reyèlman kaptire esans sèvis piblik ak pèmèt mwen 

itilize eksperyans pwofesyonèl ak pèsonèl mwen pou pote yon nouvo pèspektiv nan gouvènman eta. 

Mwen ankouraje moun yo ki pataje pasyon sa pou ede lòt moun aplike ak vin fè pati de pwogram 

espesyal sa a." 

 

Pwogram Empire State Fellows fè pati de inisyativ Nouvo Lidè New York ki rekrite pwofesyonèl 

eksperimante, etidyan ki gradye nan kolèj ak etidyan entèn pou sèvi nan gouvènman eta. Pou jwenn plis 

enfòmasyon, gade sitwèb www.newnyleaders.com. 

